
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՐՏԻ 3-Ի N202-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՀՀ ՊԵՏԱԿԱՆ ԵՎ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԱՅԼ ՇԱՀԱԳՐԳԻՌ ՄԱՐՄԻՆՆԵՐԻՑ ՍՏԱՑՎԱԾ ԱՌԱՐԿՈՒԹՅՈՒՆՆԵՐԻ, ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	Նախարարություններ

	1. ՀՀ առողջապահության նախարարություն
	17.08.2021թ.

	
	NԱԱ/06.1/17432-2021

	Ի պատասխան 2021 թվականի օգոստոսի 11-ի N01/3-3/12642-2021 գրության` հայտում եմ, որ Առողջապահության նախարարությունն ուսումնասիրելով «Հայաստանի Հանրապետության կառավարության 2011 թվականի մարտի 3-ի N202-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծը, ներկայացնում է հետևյալ դիրքորոշումը.
Շահութաբաժնի դրույքաչափի ավելացումը նվազեցնում է առևտրային կազմակերպության տնտեսական սուբյեկտայնությունը, որը շահույթ ստանալու նպատակ հետապնդող առևտրային կազմակերպության հիմնական տարբերակող առանձնահատկությունն է այլ պետական ոչ առևտրային կազմակերպության նկատմամբ: Շահութաբաժնի դրույքաչափի ավելացումը կնվազեցնի նաև տվյալ սեկտորում ներդրումների և վերազինմանն ուղղված միջոցների ծավալը, չի նպաստի պետական առևտրային կազմակերպությունների զարգացմանը և կթուլացնի վերջիններիս մրցակցային դիրքերը այլ կազմակերպությունների համեմատ:
Ելնելով վերը նշված հանգամանքներից, առաջարկում եմ անփոփոխ թողնել 50 տոկոս դրույքաչափը, քանի որ այն օպտիմալ է և հավասարակշռում է թե առևտրային ընկերության հիմնադրի, թե ընկերության իրավունքներն ու շահերը, ինչպես նաև առավել նպաստավոր դրույքաչափ է ընդհանրապես տնտեսական աճի համար:
	Ընդունվել է։
Նախագծում կատարվել է համապատասխան փոփոխություն:

	2. ՀՀ արտակարգ իրավիճակների նախարարություն
	20.08.2021թ.

	
	N01/01.4/4381-2021

	ՀՀ կառավարության որոշման նախագծի վերաբերյալ առաջարկություններ և առարկություններ չկան:
	Ընդունվել է ի գիտություն:

	3. ՀՀ բարձր տեխնոլոգիական արդյունաբերության նախարարություն
	17.08.2021թ.

	
	N01/16.1/4814-2021

	ՀՀ կառավարության որոշման նախագծի վերաբերյալ հայտնում են հետևյալը․
ՀՀ կառավարության 2019թ հոկտեմբերի 24-ի N1476-Ա որոշմամբ` ՀՀ բարձր տեխնոլոգիական արդյունաբերության նախարարության կառավարմանը  փոխանցված ռազմարդյունաբերության ոլորտի «Չարենցավանի հաստոցաշինական գործարան» և ««Գառնի-Լեռ» ԳԱՄ» բաց բաժնետիրական ընկերությունները, ինչպես նաև «Պատնեշ», «Երևանի մաթեմատիկական մեքենաների գործարան», «Լազերային տեխնիկա», «ՉՏԳ գրուփ» և «ՌՖԵԻ» հատուկ կոնստրուկտորական բյուրո ՓԲԸ-ները ՀՀ կառավարության  2020թ. փետրվարի 27-ի N 220-Ն որոշմամբ սահմանված արտոնության համաձայն չեն հաշվարկել (շահութաբաժիններ) և ՀՀ պետական բյուջե վճարումներ չեն կատարել։ Հիշյալ Նախագծով առաջարկվում է հանել նշված արտոնությունը, ինչն ընդունելի չէ, քանի որ երկրում ստեղծված  հետպատերազմական իրավիճակն էլ ավելի է կարևորում ռազմարդյունաբերական համալիրի պետական մասնաբաժին ունեցող ընկերությունների դերակատարումը երկրի անվտանգության ապահովման գործում: Նախագծի հիմնավորման մեջ հիշատակված եկամուտները ապահովում են հիշյալ ընկերությունների կենսունակությունը` միջնորդավորված ձևով նպաստելով ՀՀ ԶՈՒ կարիքների արագ և որակյալ բավարարմանը:
Ելնելով վերոգրյալից` առաջարկում են Նախագիծը վերանայել և ռազմարդյունաբերության ոլորտի ընկերությունների համար շահութաբաժիններ վճարելու արտոնություններ սահմանող դրույթը  չփոփոխել։
	Չի ընդունվել։
Նախագծի ընդունումը պայմանավորված է ՀՀ վարչապետի 22.07.2021թ. N02/16.2/24697-2021 հանձնարարականի կատարման անհրաժեշտությամբ։ Այդ առումով հարկ է նշել, որ հանձնարարականի տրամաբանությունից ելնելով՝ այսուհետ բացառվելու են ՀՀ պետական բյուջե վճարման ենթակա շահութաբաժինների առչությամբ առկա առանձնահատկությունների կիրառումը, որոնցից մեկն էլ ՀՀ կառավարության 2011թ. մարտի 3-ի N202-Ն որոշման     2-րդ կետով սահմանված արտոնությունն է։
Ի թիվս այլ կանոնակարգումների՝ նախատեսվում է շահութաբաժինների վճարումից ազատելու բացառությունը հանել նաև ՀՀ պաշտպանության և բարձր տեխնոլոգիական արդյունաբերության նախարարությունների կառավարմանը հանձնված ընկերությունների մասով՝ համակարգված միասնական մոտեցումներ հանդես բերելու և պետության սեփականություն հանդիսացող բաժնետոմսեր (բաժնեմաս) ունեցող բոլոր ընկերությունների համար իրենց գործունեության արդյունքներով ՀՀ պետական բյուջե շահութաբաժիններ հաշվարկելու և վճարելու հավասար պայմաններ սահմանելու նկատառումներից ելնելով:

	4. ՀՀ էկոնոմիկայի նախարարություն
	23.08.2021թ.

	
	N01/12237-2021

	ՀՀ կառավարության որոշման նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն:

	5. ՀՀ կրթության, գիտության, մշակույթի և սպորտի նախարարություն
	18.08.2021թ.

	
	N01/17.2/17960-2021

	ՀՀ կառավարության որոշման նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն:

	6. ՀՀ շրջակա միջավայրի նախարարություն
	18.08.2021թ.

	
	N1/06.1.3/10430-2021

	ՀՀ կառավարության որոշման նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն:

	7.  ՀՀ պաշտպանության նախարարություն

	20.08.2021թ.

	
	NՊՆ/510/4343-2021

	Կառավարության որոշման նախագծի քննարկման արդյունքներով հայտնում են հետևյալը.
Նախագծի տեղեկանք-հիմնավորման 1-ին կետում 
նշված է, որ ՀՀ պաշտպանության նախարարության կառավարմանը վերապահված պետության սեփականություն հանդիսացող բաժնետոմսեր (բաժնեմաս) ունեցող ՓԲԸ-ներում երբեք շահութաբաժիններ չեն հաշվարկվել և ՀՀ պետական բյուջե վճարումներ չեն կատարվել: Սակայն 2016-2020թթ. ՀՀ ՊՆ կառավարմանը վերապահված պետության սեփականություն հանդիսացող բաժնետոմսեր (բաժնեմաս) ունեցող թվով 7 ընկերություններից շահույթով աշխատող թվով 5՝ «Որոտան ՀԷԿՀ», ««Հեր-Հեր» ՀԷԿ», «Արմ-Աէրո», «Զինառ» և «Գեոկոսմոս» ՓԲԸ-ների կողմից ՀՀ պետական բյուջե կամ ՊՆ արտաբյուջետային հաշվին, որպես շահութաբաժին փոխանցվել է 36,063,267.0 հազ. դրամ, մասնավորապես.	2016թ.՝ 1,444,684.0 հազ. դրամ,	
	2017թ.՝ 90,500.0 հազ. դրամ,	
	2018թ.՝ 5,336,000.0 հազ. դրամ,
2019թ.՝ 28,970,083.0 հազ. դրամ, որից՝ միայն «Որոտան ՀԷԿՀ» ՓԲԸ-ի կողմից՝ 28,931,083.0 հազ. դրամ:	
	2020թ.՝ 222,000.0 հազ. դրամ։
Մինչև 2021թ. վերջը նախատեսվում է փոխանցել՝ 148,194.0 հազ. դրամ:
Ընկերությունների փոխանցված շահութաբաժինների չափը հիմնականում գերազանցել է ՀՀ կառավարության 2011թ. մարտի 3-ի N202-Ն որոշմամբ սահմանված շեմը:
Հաշվի առնելով վերոգրյալը և նկատի ունենալով, որ ՊՆ կառավարմանը վերապահված ընկերությունների թիվը պետական բաժնեմաս ունեցող ընկերությունների ընդհանուր թվի մեջ կազմում են ընդամենը 4%` առաջարկում են անփոփոխ թողնել ՀՀ կառավարության 2011թ. մարտի 3-ի N202-Ն որոշման 2-րդ կետը, որը թույլ կտա շահութաբաժիններից առաջացած ֆինանսական միջոցները օպերատիվ ծառայեցնել ՊՆ կարիքներ բավարարման համար:
	Չի ընդունվել:
Նախագծի ընդունումը պայմանավորված է ՀՀ վարչապետի 22.07.2021թ. N02/16.2/24697-2021 հանձնարարականի կատարման անհրաժեշտությամբ։ Այդ առումով հարկ է նշել, որ հանձնարարականի տրամաբանությունից ելնելով՝ այսուհետ բացառվելու են ՀՀ պետական բյուջե վճարման ենթակա շահութաբաժինների առնչությամբ առկա առանձնահատկությունների կիրառումը, որոնցից մեկն էլ ՀՀ կառավարության 2011թ. մարտի 3-ի N202-Ն որոշման 2-րդ կետով սահմանված արտոնությունն է։
Ի թիվս այլ կանոնակարգումների՝ նախատեսվում է շահութաբաժինների վճարումից ազատելու բացառությունը հանել նաև ՀՀ պաշտպանության և բարձր տեխնոլոգիական արդյունաբերության նախարարությունների կառավարմանը հանձնված ընկերությունների մասով՝ համակարգված միասնական մոտեցումներ հանդես բերելու և պետության սեփականություն հանդիսացող բաժնետոմսեր (բաժնեմաս) ունեցող բոլոր ընկերությունների համար իրենց գործունեության արդյունքներով ՀՀ պետական բյուջե շահութաբաժիններ հաշվարկելու և վճարելու հավասար պայմաններ սահմանելու նկատառումներից ելնելով։
Ինչ վերաբերում է ՀՀ ՊՆ որոշ ՓԲԸ-ների կողմից պետական բյուջե կամ ՊՆ արտաբյուջետային հաշվին որպես շահութաբաժին փոխանցված գումարներին, ապա դրանք իրականացվել են 
ոչ թե ՀՀ կառավարության 2011թ. մարտի 3-ի N202-Ն որոշման կանոնակարգումների շրջանակներում, այլ օրենսդրությամբ նախատեսված այլ հիմքերով։

	8. ՀՀ տարածքային կառավարման և ենթակառուցվածքների նախարարություն 
	25.08.2021թ.

	
	NԳՍ/27.3/21376-2021

	Ուսումնասիրելով «Հայաստանի Հանրապետության կառավարության 03.03.2011թ. №202-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը (այսուհետ՝ Նախագիծ)` առաջարկվում է ՀՀ կառավարության 2011 թվականի մարտի 3-ի №202-Ն որոշման  (այսուհետ՝ Որոշում) N1 հավելվածի 13–րդ կետում «50 տոկոսը» թողնել  անփոփոխ, քանի որ այն «70 տոկոս» փոխարինելու դեպքում բացասաբար կազդի ընկերությունների ինքնուրույնության վրա և հնարավորություն չի ընձեռի ընկերությունների հետագա զարգացմանը՝ վերաներդրումների միջոցով։
	Ընդունվել է։
Նախագծում կատարվել է համապատասխան փոփոխություն:

	Հայտնում են նաև, որ ՀՀ էներգահամակարգի ընկերությունները ունեն որոշակի յուրահատկություններ, մասնավորապես՝ հաճախ ընկերություններում առաջանում է հաշվարկային շահույթ (դրամական հոսքեր չառաջացնող), քանի որ վարկերի մարման գրաֆիկները չեն համընկնում ամորտիզացիոն մասհանումների հետ, ուստի Նախագծով՝ Որոշման N1 հավելվածի 7-րդ կետի 1-ին ենթակետը առաջարկվում է շարադրել նոր խմբագրությամբ հետևյալ բովանդակությամբ.
«1) հաշվետու տարվա զուտ շահույթ (վնաս), առանց հաշվի առնելու արտարժույթի և արտարժույթով արտահայտված այլ ակտիվների և պարտավորությունների վերագնահատման դրական (բացասական) արդյունքները»։
	Չի ընդունվել։
Առաջարկության քննարկումը ՀՀ վարչապետի 22.07.2021թ. N02/16.2/24697-2021 հանձնարարականի տրամաբանության շրջանակներից դուրս է։ Դրա հետ մեկտեղ, ՀՀ կառավարության 2011 թվականի մարտի 3-ի N202-Ն որոշման մեջ շահութաբաժնի հաշվարկման բազայից ընկերությունների արտարժույթի և արտարժույթով արտահայտված ակտիվների և պարտավորությունների վերագնահատման արդյունքները բացառելը ճիշտ մոտեցում համարվել չի կարող, քանի որ վերագնահատման արդյունքում առաջացող ծախսերը/եկամուտները հետևանք են ընկերությունների բնականոն գործունեության, և վերջիններիս դասակարգումը որպես հիմնական գործունեության հետ չառնչվող գործառնություն առնվազն վիճելի է: Կարծում ենք, որ այդ կերպ հաշվարկված շահութաբաժնի հաշվարկման բազան հիմնված չի լինի ընկերությունների տարեկան ֆինանսատնտեսական գործունեության արժանահավատ արդյունքների վրա: Հարկ է նշել, որ այս առաջարկը դեռևս 2016-2017թթ. մեկ անգամ արդեն դրվել է քննարկման և պետական մասնակցությամբ առևտրային կազմակերպությունների կառավարումն իրականացնող մի շարք լիազորված մարմինների կողմից մերժելի է համարվել։

	Միաժամանակ տեղեկացնում են, որ ֆինանսական հաշվետվությունների միջազգային ստանդարտների անցման հետ կապված «ՀԱԷԿ» ՓԲԸ 31.12.2011թ. դրությամբ կատարել է հիմնական միջոցների վերագնահատում, որի արդյունքում սեփական կապիտալում կուտակված շաhույթը աճել է 58,8 մլրդ ՀՀ դրամով: ՀԱԷԿ-ի երկրորդ էներգաբլոկի շահագործման ժամկետի երկարաձգման աշխատանքների ավարտից հետո «ՀԱԷԿ» ՓԲԸ-ն ակնկալում է ֆինանսական շահույթ: Չնայած այն հանգամանքին, որ «ՀԱԷԿ» ՓԲԸ-ն տասը տարի անընդմեջ աշխատել է վնասով, ընկերությունը չի կարողանալու շահութաբաժնի հաշվարկվող բազայից նվազեցնել առնվազն նախորդ հինգ տարիների կուտակված վնասը, քանի որ Որոշման N1 հավելվածի 8-րդ կետի 1-ին ենթակետի համաձայն նախորդ տարեվերջի դրությամբ գոյություն է ունենալու կուտակված շահույթ, ոչ թե վնաս: Ուստի, հնարավորության դեպքում առաջարկում ենք վերանայել Որոշման N1 հավելվածի 8-րդ կետի 1-ին ենթակետը: 
	Չի ընդունվել:
Այս առաջարկության քննարկումը ևս դուրս է ՀՀ վարչապետի 22.07.2021թ. N02/16.2/24697-2021 հանձնարարականի տրամաբանության շրջանակներից, և դրան անդրադարձ կատարելը գտնում ենք ոչ նպատակահարմար։ Հաշվի առնելով նաև, որ հանձնարարականի տրամաբանությամբ սույն Նախագծով նախատեսվում է բացառել շահութաբաժինների հաշվարկման և վճարման առկա առանձնահատկությունները, մի նոր առանձնահատկության սահմանումը չի կարող տրամաբանական մոտեցում լինել։
Միաժամանակ, ինչ վերաբերում է  հիմնական միջոցների վերագնահատման արդյունքում կուտակված շահույթ առաջանալու հանգամանքին, ապա հարկ է նշել, որ մտահոգությունը տեղին չէ, քանի որ «Հաշվապահական հաշվառման մասին» ՀՀ օրենքի համաձայն` Հայաստանում գործում են ՖՀՄՍ-ները, որոնք հրապարակվել են ՀՀ կառավարության 11.03.2010թ. N235-Ն որոշմամբ: Մասնավորապես, «Հիմնական միջոցներ» ՀՀՄՍ 16-ի 39-րդ պարագրաֆի համաձայն` եթե հիմնական միջոցների հաշվեկշռային արժեքը վերագնահատման հետևանքով աճում է, աճն ուղղակիորեն պետք է ճանաչվի այլ համապարփակ ֆինանսական արդյունքում և կուտակվի սեփական կապիտալի վերագնահատումից արժեքի աճի հոդվածում, այլ ոչ թե վերագրվի կուտակված շահույթին:

	ՏԿԵ նախարարությանը ենթակա մարմիններ

	9. Ջրային կոմիտե
	18.08.2021թ.

	
	N01/06/3412-2021

	ՀՀ կառավարության որոշման նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն:

	10. Պետական գույքի կառավարման կոմիտե
	18.08.2021թ.

	
	N01/10.5/5985-2021

	Ի պատասխան Ձեր գրության՝ կապված «Հայաստանի Հանրապետության կառավարության 2011 թվականի մարտի 3-ի N202-Ն որոշման մեջ փոփոխություններ կատարելու մասին» ՀՀ կառավարության որոշման նախագծի հետ հայտնում ենք, որ 50 տոկոս և ավելի պետական բաժնեմաս ունեցող առևտրային կազմակերպությունների մի մասը չունի պետական աջակցություն և չի ֆինանսավորվում ՀՀ պետական բյուջեից՝ բացառությամբ առողջապահական ոլորտի կազմակերպությունների։ 
Նշված ընկերություններն իրենց գործունեությունը կարողանում են ծավալել աշխատավորական կոլեկտիվի ներուժի շնորհիվ։ Վերջին տարիներին Հայաստանի Հանրապետությունում ստեղծված իրավիճակից ելնելով սպասարկման ոլորտի ընկերությունների մոտ առաջացել են ֆինանսական խնդիրներ։
Հաշվի առնելով նշվածն առաջարկում ենք՝ ՀՀ պետական բյուջե վճարման ենթակա տարեկան շահաբաժնի չափը դեռևս թողնել անփոփոխ, որը կնպաստի այդ կազմակերպությունների ֆինանսական կայունացմանը, ընկերությունների շահույթի մեծացմանը, արդյունքում ավելի շատ շահաբաժին բյուջե վճարմանը։
	Ընդունվել է։
Նախագծում կատարվել է համապատասխան փոփոխություն:

	11. Քաղաքացիական ավիացիայի կոմիտե
	23.08.2021թ.

	
	N1.1//3239-2021

	Ի պատասխան ՀՀ ֆինանսների նախարարի  2021 թվականի օգոստոսի 11-ի թիվ 01/3-3/12642-2021 գրության՝ ՀՀ կառավարության 2011թ. մարտի 3-ի «Պետության սեփականություն հանդիսացող բաժնեմաս ունեցող առևտրային կազմակերպությունների շահույթի բաշխման, շահութաբաժինների հաշվարկման և Հայաստանի Հանրապետության պետական բյուջե վճարման կարգը հաստատելու և Հայաստանի Հանրապետության կառավարության 2001 թվականի դեկտեմբերի 5-ի N1194 որոշման մեջ փոփոխություն կատարելու մասին» N202-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ հայտնում ենք հետևյալը.
2020թ. պետական մասնակցությամբ ընկերությունների գործունեության վրա բացասական ազդեցություն են ունեցել COVID-19 համավարակը և դրա տարածման կանխարգելման նպատակով միջազգային ավիափոխադրումների նկատմամբ կիրառվող սահմանափակումները, ինչպես նաև ավիաընկերությունների կողմից ՀՀ օդային տարածքի մեծածավալ շրջանցումները՝ կապված ռազմական դրության հետ, որի արդյունքում ընկերությունների ֆինանսական վիճակը վատթարացել է և տարին ավարտել են վնասով:
Ներկայումս նկատվում է ավիացիոն ոլորտի աշխուժացում, որը իր հերթին կբերի ընկերությունների ֆինանսական ցուցանիշների բարելավման՝ հնարավորություն տալով ծածկել վնասները: Այդ նպատակով անհրաժեշտ է պետության աջակցությունը ոլորտում  գործող կազմակերպություններին:
Հետևաբար, ներկա պայմաններում պետական բյուջե վճարման ենթակա շահութաբաժնի մեծությունը շահութաբաժնի հաշվարկման բազայի 70 տոկոսի չափով սահմանելը բասացական ազդեցություն կունենա թռիչքային անվտանգության և  ընկերությունների ֆինանսական վիճակի վրա:
	Ընդունվել է։
Նախագծում կատարվել է համապատասխան փոփոխություն:

	Կառավարությանը ենթակա մարմին

	12. Քաղաքաշինության կոմիտե
	12.08.2021թ.

	
	N01/02.1/7338-2021

	ՀՀ կառավարության որոշման նախագծի վերաբերյալ դիտողություններ և առաջարկություններ չունի:
	Ընդունվել է ի գիտություն:

	Այլ մարմիններ

	13. ՀՀ հանրային հեռարձակողի խորհուրդ
	24.08.2021թ.

	
	N01//118-2021

	Որոշման նախագծի 1-ին կետի 2-րդ ենթակետի վերաբերյալ հայտնում են, որ սահմանաչափի ավելացումը կսահմանափակի բաժնետիրական ընկերությունների գործունեությունը: Մասնավորապես, այս պարագայում ընկերությունների առևտրային եկամուտը գրեթե ամբողջությամբ պիտի ուղղվի (իսկ որոշ դեպքերում նաև չի բավարարի) շահութահարկի և շահութաբաժնի վճարմանը և ընկերությունները չեն ունենա հնարավորություն որևէ կապիտալ ծախս իրականացնելու համար, մասնավորապես տեխնիկական միջոցներ ձեռքբերելու և շենք-շինությունների հիմնանորոգման աշխատանքներ իրականացնելու համար և յուրաքանչյուր ՀՀ պետական բյուջեով չնախատեսված ծախսեր/ներդրումներ իրականացնելու անհրաժեշտության դեպքում ընկերությունները ստիպված են լինելու  դիմել ՀՀ կառավարություն՝ լրացուցիչ ֆինանսավորում ստանալու համար: Ինչպես նշել էինք, զուտ շահույթը ձևավորվում է ֆինանսական հաշվետվությունների միջազգային ստանդարտների պահանջներին համապատասխան և կարող է պարունակել այնպիսի եկամտային կամ ծախսային տարրեր, որոնց դիմաց փաստացի դրամական մուտքեր ու ելքեր չեն նախատեսվում և, ելնելով ոլորտային առանձնահատկություններից, ընկերությունների ձևավորած տարեկան զուտ շահույթը կարող է տարբերվել առկա կանխիկ գումարից: Օրինակ՝ որպես շնորհ ստացված շենքերին հարակից հողամասերից առաջացող եկամուտը առաջացնում է զուտ շահույթ, քանի որ համապատասխան ծախսային մասը բացակայում է: Բացի այդ, հանրային հեռարձակողներին հեռուստատեսային և ռադիո հաղորդումների արտադրության և ձեռքբերման, ինչպես նաև հեռարձակման իրավունքների ձեռքբերման համար գումարը տրամադրվում է որպես ծառայությունների մատուցման դիմաց գումար, սակայն ֆինանսական հաշվետվությունների միջազգային ստանդարտների համաձայն մաշվածքը ճանաչվում է մի քանի տարում՝ ելնելով հաղորդումների կամ հեռարձակման իրավունքների օգտագործման ժամկետից: Բացի այդ, ընկերության կողմից տարբեր միջազգային խոշոր սպորտային և այլ միջոցառումների հեռարձակումների դիմաց վճարումը իրականացվում է կանխավճարի տեսքով փուլերով, տարբեր տարիների ընթացքում, այնինչ ծախսը ճանաչվում է իրադարձությունը կամ միջոցառումը կայանալուն պես: Այսպիսով, ստացվում է, որ այս մասով եկամուտները և ծախսերը առանձին վերցրած տարում ոչ միշտ են համընկնում և արդյունքում կարող են առաջանալ զուտ շահույթ, որը սակայն չի ենթադրում գումարի փաստացի ավելցուկ և շահութաբաժնի վճարման հնարավորություն:
Մինչ այժմ այս եկամուտներից առաջացած շահութա֊բաժինը հնարավոր էր լինում վճարել այլ եկամուտներից առաջացած գումարով, սակայն եթե այսուհետև առևտրային եկամտի 70%-ը վճարվելու է բյուջե, ապա այս և նման այլ դեպքերում առաջացվելիք շահութաբաժինը հնարավոր չի լինելու վճարել Ընկերությունների կողմից:
	Ընդունվել է։
Նախագծում կատարվել է համապատասխան փոփոխություն:

	Կառավարության որոշումների հիման վրա շահութաբաժիններից չազատելը ընկերությունների համար նույնպես կստեղծի հավելյալ ֆինանսական բեռ, քանի որ նպատակային դրամաշնորհներ տրամադրելիս նախկինում հնարավոր էր լինում նշված եկամուտը Կառավարության որոշմամբ ազատել շահութաբաժնից, սակայն այս հնարավորությունը հանելու պարագայում ընկերությունները, ստանալով նպատակային դրամաշնորհ, ստիպված են լինելու այդ դրամաշնորհի գրեթե կեսը հետ վճարել պետական բյուջե:
	Ընդունվել է ի գիտություն:
Սույն նախագծի շրջանակներում համանման կարգավորում չի նախատեսվում։


	Ներդրումային ծրագրերի բացառումը մեր կարծիքով զրկում է ընկերություններին զարգացման հնարավորությունից և յուրաքանչյուր զարգացման համար անհրաժեշտ գումարի համար ընկերությունները նույնպես ստիպված են լինելու դիմել ՀՀ կառավարությանը՝ պահուստային ֆոնդից գումար ստանալու համար:
	Չի ընդունվել։
Ինչպես արդեն նշվել է՝ Նախագծի ընդունումը ՀՀ վարչապետի 22.07.2021թ. N02/16.2/24697-2021 հանձնարարականի կատարման անհրաժեշտությամբ է պայմանավորված, որի նպատակն է այսուհետ ՀՀ պետական բյուջե վճարման ենթակա շահութաբաժինների առչությամբ առկա առանձնահատկությունների բացառումը, ինչպիսին է նաև ՀՀ կառավարության 2011թ. մարտի 3-ի №202-Ն որոշմամբ հաստատված կարգի 9-րդ կետով նախատեսված առանձնահատկությունը: Այդ առումով հարկ է նշել նաև, որ «առևտրային կազմակերպություններում ներդրումներ» հասկացությունն ինչպես իրավական հարթությունում, այնպես էլ ՀՀ կառավարության 2011թ. մարտի 3-ի №202-Ն որոշման կանոնակարգման շրջանակներում սահմանված չէ։ 
Բոլոր դեպքերում պետք է նկատի ունենալ նաև, որ ՀՀ կառավարության 2011թ. մարտի 3-ի №202-Ն որոշմամբ հաստատված կարգի 9-րդ կետով նախատեսված առանձնահատկության բացառումն ամենևին էլ չի սահմանափակում ընկերությունների կողմից ներդրումներ կատարելու հնարավորությունները։ Բացի այդ, ավելորդ չէ նշել նաև, որ ՀՀ կառավարության 2011թ. մարտի 3-ի №202-Ն որոշման կիրարկման ընթացքում հիշյալ առանձնահատկության կիրառման դեպքեր գրեթե չեն արձանագրվել։

	Ինչ վերաբերում է Որոշման նախագծի 1-ին կետի 1-ին ենթակետին, ապա առաջարկություններ և դիտողությունների չկան:
	Ընդունվել է ի գիտություն:


	14. ՀՀ Երևանի քաղաքապետարան
	19.08.2021թ.

	
	N01/07-101660

	ՀՀ կառավարության որոշման նախագծի վերաբերյալ առարկություններ չկան:
Միաժամանակ, հաշվի առնելով այն հանգամանքը, որ Նախագծով ՀՀ պետական բյուջե վճարման ենթակա շահութաբաժինների վճարման կարգի, չափի և ժամկետների հետ կապված առանձնահատկությունները դադարեցվելու են, հարկ է նշել, որ Կարեն Դեմիրճյանի անվան Երևանի մետրոպոլիտեն ՓԲԸ-ի (այսուհետ՝ Ընկերություն) շահութաբաժնի վճարման մասով գործում են սահմանափակումներ՝ Երևանի մետրոպոլիտենի վերականգնման ծրագրի շրջանակներում Եվրոպական ներդրումային բանկի և Վերակառուցման և զարգացման եվրոպական բանկի հետ 2010-2015թթ. կնքված միջազգային մի շարք վարկային ու ենթավարկային պայմանագրերի և ծրագրերի դրույթների համաձայն՝ մինչ հիշյալ ծրագրերի ավարտն Ընկերությունն իրավունք չունի հայտարարել կամ վճարել շահութաբաժիններ:
	Ընդունվել է ի գիտություն:

	Մարզպետարաններ

	15. ՀՀ Արագածոտնի մարզպետարան
	18.08.2021թ.

	
	N01/8/03480-2021

	ՀՀ կառավարության որոշման նախագծի վերաբերյալ առաջարկություններ չունեն:
	Ընդունվել է ի գիտություն:

	16. ՀՀ Արարատի մարզպետարան

	13.08.2021թ.

	
	N01//07403-2021

	ՀՀ կառավարության որոշման նախագծի վերաբերյալ առաջարկություններ չունեն:
	Ընդունվել է ի գիտություն:

	17. ՀՀ Արմավիրի մարզպետարան

	16.08.2021թ.

	
	N01/6.1/04787-2021

	ՀՀ կառավարության որոշման նախագծի վերաբերյալ առաջարկություններ չկան:
	Ընդունվել է ի գիտություն:

	18. ՀՀ Գեղարքունիքի մարզպետարան
	18.08.2021թ.

	
	N01//6203-2021

	ՀՀ կառավարության որոշման նախագծի վերաբերյալ առաջարկություններ դիտողություններ չունեն:
	Ընդունվել է ի գիտություն:

	19. ՀՀ Լոռու մարզպետարան

	12.08.2021թ.

	
	N01/109.4.3/06562-2021

	ՀՀ կառավարության որոշման նախագծի վերաբերյալ դիտողություններ և առաջարկություններ չունեն:
	Ընդունվել է ի գիտություն:

	20. ՀՀ Կոտայքի մարզպետարան
	19.08.2021թ.

	
	N 01/03.1/05174-2021

	ՀՀ կառավարության որոշման նախագծի վերաբերյալ առաջարկություններ և լրացումներ չունի:
	Ընդունվել է ի գիտություն:

	21. ՀՀ Շիրակի մարզպետարան
	19.08.2021թ.

	
	N01//06948-2021

	2021 թվականի օգոստոսի 11-ի թիվ 01/3-3/12642-2021 գրությանն ի պատասխան՝ տեղեկացնում ենք, որ հիսուն և ավելի տոկոս պետական բաժնեմասնակցությամբ բաժնետիրական ընկերությունների կողմից ՀՀ պետական բյուջե վճարման ենթակա շահութաբաժնի չափի ավելացումը կարող է հանգեցնել բաժնետիրական ընկերությունների կողմից կատարվող կապիտալ ծախսերի (հիմնական միջոցների ձեռք բերում և դրանց հիմնանորոգում) նվազեցմանը, ինչի արդյունքում զարգացման ծրագրերը չեն կատարվի նախատեսված ծավալով:
Վերոգրյալից ելնելով խնդրում ենք վերանայել «ՀՀ կառավարության 2011 թվականի մարտի 3-ի թիվ 202-Ն որոշման մեջ փոփոխություններ կատարելու մասին» որոշման նախագծով նախատեսված շահութաբաժինների չափերի փոփոխությունը:
	Ընդունվել է։
Նախագծում կատարվել է համապատասխան փոփոխություն:

	22. ՀՀ Սյունիքի մարզպետարան

	17.08.2021թ.

	
	N01//05318-2021

	ՀՀ կառավարության որոշման նախագծի վերաբերյալ առարկություններ և առաջարկություններ չկան:
	Ընդունվել է ի գիտություն:

	23. ՀՀ Վայոց Ձորի մարզպետարան
	17.08.2021թ.

	
	N01/06.2/5136-2021

	Հայաստանի Հանրապետության կառավարության 2011 թվականի մարտի 3-ի «Պետության սեփականություն հանդիսացող բաժնեմաս ունեցող առևտրային կազմակերպությունների շահույթի բաշխման, շահութաբաժինների հաշվարկման և Հայաստանի Հանրապետության պետական բյուջե վճարման կարգը հաստատելու և Հայաստանի Հանրապետության կառավարության 2001 թվականի դեկտեմբերի 5-ի N1194 որոշման մեջ փոփոխություն կատարելու մասին» N202-Ն որոշման նախագիծը քննարկվել է ՀՀ Վայոց ձորի մարզպետարանում: Որոշման նախագծի N 1 հավելվածի 13-րդ կետում «50» թիվը փոխարինել «70» թվով փոփոխությանը առարկում ենք, քանի որ, առանց այն էլ, առևտրային կազմակերպությունների ֆինանսական վիճակը բարվոք չէ և նպատակահարմար չենք գտնում նման փոփոխությունը:
	Ընդունվել է։
Նախագծում կատարվել է համապատասխան փոփոխություն:

	Մնացած փոփոխությունների վերաբերյալ դիտողություններ և առաջարկություններ չունեն:
	Ընդունվել է ի գիտություն:

	24. ՀՀ Տավուշի մարզպետարան
	17.08.2021թ.

	
	N01//04263-2021

	ՀՀ կառավարության որոշման նախագծի վերաբերյալ առարկություններ և առաջարկություններ չունի:
	Ընդունվել է ի գիտություն:

	25. Արդարադատության նախարարություն

	15.09.2021թ.

	
	N01/27.1/28773-2021

	1. «Հայաստանի Հանրապետության կառավարության 2011 թվականի մարտի 3-ի N202-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծով (այսուհետ՝ նախագիծ) նախատեսվում է փոփոխություններ կատարել «Հայաստանի Հանրապետության կառավարության 2011 թվականի մարտի 3-ի N202-Ն որոշման մեջ:
Մինչդեռ, հարկ ենք համարում նշել, որ «Հայաստանի Հանրապետության կառավարության 2011 թվականի մարտի 3-ի N202-Ն որոշման նախաբանում բացակայում է նշված որոշումը ընդունելու իրավական հիմքը սահմանող լիազորող նորմերը:
Այս առումով հարկ է նկատի ունենալ ՀՀ սահմանադրության 6-րդ հոդվածի 2-րդ մասի դրույթները, համաձայն որոնց՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
«Նորմատիվ իրավական ակտերի մասին» օրենքի 
13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
«Նորմատիվ իրավական ակտերի մասին» օրենքի 
37-րդ հոդվածի 3-րդ մասի պահանջների համաձայն՝ եթե նորմատիվ իրավական ակտը հակասում է հետագայում ուժի մեջ մտած ավելի բարձր իրավաբանական ուժ ունեցող նորմատիվ իրավական ակտին, ապա իրավաստեղծ մարմինը, բացառությամբ Ազգային ժողովի և հանրաքվեով ընդունված օրենքների (...), պարտավոր է իր ընդունած նորմատիվ իրավական ակտն ուժը կորցրած ճանաչելու մասին կամ փոփոխություն կամ լրացում կատարելու մասին ընդունել նորմատիվ իրավական ակտ ավելի բարձր իրավաբանական ուժ ունեցող նորմատիվ իրավական ակտերն ուժի մեջ մտնելու օրվանից հետո` երկու ամսվա ընթացքում (...):
Ելնելով վերոգրյալից՝ առաջարկում ենք «Հայաստանի Հանրապետության կառավարության 2011 թվականի մարտի 3-ի N202-Ն որոշման նախաբանում հղում կատարել այն իրավական ակտին, որով Հայաստանի Հանրապետության  կառավարությունը լիազորվել է ընդունելու հիշյալ որոշումը:
	Ընդունվել է։
Նախագծում կատարվել է համապատասխան փոփոխություն և ՀՀ կառավարության 2011թ. մարտի 3-ի N202-Ն որոշման (այսուհետ՝ Որոշում) նախաբանը շարադրվել է նոր խմբագրությամբ։

	2. Նախագծի 1-ին կետի 2-րդ, 4-րդ և 5-րդ ենթակետերով կատարվող փոփոխությունները վերաբերում են ներդրումային ծրագրերի շրջանակներում հաշվետու տարում կատարված ծախսերին: Այդ առումով նախագծի ընդունման հիմնավորումը թերի է և չի համապատասխանում «Նորմատիվ իրավական ակտերի մասին» Հայաստանի Հանրապետության օրենքի 6-րդ հոդվածի 5-րդ մասի պահանջներին, որոնց համաձայն՝ հիմնավորման միջոցով նախագիծը մշակող պետական մարմինը պարզաբանում է իրավական ակտի ընդունման նպատակը, կարգավորման անհրաժեշտությունը, կարգավորման համար ընտրված եղանակի նպատակահարմարությունը, պարզաբանում է նախագծով առաջարկվող կարգավորումների բնույթն ու նպատակը, իրավական ակտի ընդունմամբ ակնկալվող արդյունքները: Նորմատիվ իրավական ակտի ընդունման հիմնավորմանն առավել խիստ բովանդակային պահանջներ են առաջադրվում, մասնավորապես օրենքների պարագայում` հաշվի առնելով դրանցով կարգավորվող հասարակական հարաբերությունների բնույթը և այդ ակտերի տեղն իրավական ակտերի համակարգում: Նորմատիվ իրավական ակտի ընդունման հիմնավորման բովանդակության մեջ պետք է նկարագրվեն գործող օրենսդրական դաշտը, առկա իրավական կարգավորումները, կարգավորման ենթակա հարաբերությունների ոլորտում գործնականում առկա խնդիրները, հնարավոր օրենսդրական բացերը, տվյալ բնագավառում իրականացվող պետական քաղաքականությունը:
	Ընդունվել է։
Նախագծին կից հիմնավորման մեջ կատարվել են համապատասխան լրացումներ։

	3. Հարկ է նշել, որ նախատեսված շահութաբաժինների չափերի փոփոխությունը և ներկա պայմաններում պետական բյուջե վճարման ենթակա շահութաբաժնի մեծությունը շահութաբաժնի հաշվարկման բազայի 70 տոկոսի չափով սահմանելը բացասական ազդեցություն կունենա առևտրային կազմակերպությունների վրա, որոնց օրենքով սահմանված գործառույթը հենց շահույթ հետապնդելն է: Ուստի, գտնում ենք` ՀՀ պետական բյուջե վճարման ենթակա տարեկան շահութաբաժինների վճարման նոր չափի սահմանումը ունի լրացուցիչ հիմնավորման կարիք:
	Ընդունվել է։
Նախագծում կատարվել է համապատասխան փոփոխություն և հանվել է ՀՀ պետական բյուջե վճարման ենթակա շահութաբաժնի նոր չափ սահմանելուն վերաբերող դրույթը: 


	4. Նախագծի 1-ին կետի 4-րդ ենթակետով նախատեսված Որոշման N 1 հավելվածի 11-րդ կետի փոփոխությունն անհրաժեշտ է նախատեսել նախագծի 1-ին կետի  2-րդ ենթակետից հետո՝ պահպանելով  փոփոխությունների ճիշտ հերթականությունը:
	Ընդունվել է։
Նախագծում կատարվել է համապատասխան փոփոխություն և  11-րդ կետը շարադրվել է նոր խմբագրությամբ։

	5. Նախագծի 1-ին կետի 5-րդ կետի կապակցությամբ անհրաժեշտ է նկատի ունենալ «Նորմատիվ իրավական ակտերի մասին» օրենքի 33-րդ հոդվածի 1-ին մասի 2-րդ կետի դրույթները, մասնավորապես՝ նորմատիվ իրավական ակտում փոփոխությունները կատարվում են նրա առանձին` բառեր, թվեր կամ նախադասություններ հանելու միջոցով: Այդ առումով առաջարկում ենք ոչ թե Որոշման N 2 հավելվածից հանել 14-րդ սյունակը, այլ Որոշման N 2 հավելվածն ամբողջությամբ շարադրել նոր խմբագրությամբ:
	Ընդունվել է։
Նախագծում կատարվել է համապատասխան փոփոխություն և Որոշման N2 հավելվածը շարադրվել է նոր խմբագրությամբ։

